
	§3
	Пәннің атауы: 
Дүние жүзі тарихы
	7 сынып

	Сабақтың тақырыбы:
	Өнеркәсіп төңкерісі әлемді қалай өзгертті? 

	Сабақтың мақсаты:
	 Еуропадағы феодалдық құрылыстан  капиталистік шаруашылыққа өту процесі кезіндегі жалдамалы жұмысшы табының қалыптасуы мен буржуазияның арасындағы байланысты анықтау

	Сабақтың барысы:
Қысқаша конспект 
	Балалар  бұл сабақта өнеркәсіп төңкерісі жайлы мағлұмат аламыз.XVIII ғасырда өнеркәсіпте ұсақ тауар өндірісін мануфактура өндірісі ығыстырып шығарды. XIX ғасырдағы ағылшын өнеркәсібін түбірімен өзгерткен механика саласындағы жаңалықтар ашуға әсерін тигізеді. 1733 жылы Джон Кей  шұға тоқығанда өздігінен қозғалатын қайықша (челнок) ,1738 жылы  Р.Аркрайт адам қолының көмегінсіз жіп тоқуға арналған мәшина жасады.1765 жылы Джеймс Харгривс «Дженни атты механикалық жіп иіргіш мәшинесін ойлап тапты, ал 1771 жылы Р.Аркрайт алғаш рет су доңғалақтары арқылы машинаны қозғалысқа түсіретін тоқыма фабрикасын ашты. 1780 жылы Англияда 20-ға жуық, ал 10 жыл өткеннен кейін 150 фабрикалар жұмыс істеді. Өнеркәсіптің  салалары түбірлі өзгерістерге ұшырады. 1765 жылы Джеймс Уатт бу машинасын құрастырып, 1771 жылы оны жетілдірді. Бу машинасын ойлап табу фабрика өндірісінің дамуына үлкен өзгерістер әкелді. Өнеркәсіп кәсіпорындарының өзен суларының энергиясына тәуелділігі жойылып фабрикалар саны көбейді. Бу машинасын іске косу үшін көмірдің қажеттігі  көмір өнеркәсібін дамытты.Өнеркәсіптің дамуы Англияда жаңа калалардың, жолдар мен көліктің дамуына ыкпал етті, жаңа тап — өнеркәсіл пролетариаты дүниеге келді. XVIII ғасырда Англияда капитализмнің мануфактуралық сатысынан капиталистік өнеркәсіптің машиналық техникаға  фабрикалық жүйесіне ету кезеңі — өнеркәсіп төңкерісі кезеңі басталады. Өнеркәсіп төңкерісі паровоз дөңгелектерінің тарсылымен аяқталды. 1825 жылы Дж. Стефенсон Стоктон мен Дарлигтон арасында жолаушылар пойызын жүргізді. 1830 жылы 100 шақырымдық жол тоқыма өндірісі дамыған Манчестерді портты Ливерпулмен байланыстырды. 1850 жылы Англия жалпы ұзындығы 50 мың шақырымға жеткен темір жол торабына ие болды. Темір жол, металлургия, машина жасау, тау-кен, құрылыс ісі  алга басты. Шойын қорыту үш есеге өсіп, екі млн тоннадан асты. Темір жолға байланысты бу машиналарын жасау және вагон құрылысы өнеркәсібі пайда болды. Бірінші орынды тоқыма өнеркәсібі ,мақта өндірісі британ экспортының 70%-ын құрады. Англия дүниежүзілік шеберханаға айналып ,шетелге өнім шығару 1850 жылы 1830 жылғы 45 млн фунт стерлингтен 70 млн фунт стерлингке өсті. Лондон дүниежүзілік сауда орталығына айналды.Капитал фабрика өндірісінің өсуі ой еңбегі және дене еңбегінің арасындағы қала мен ауылдың арасындағы қайшылықтардың шиеленісуіне жағдай жасады. Өндірісті механикаландыру капиталистік фабрикадан жұмысшылардың бір бөлігін ығыстырып шығарып, жаппай жұмыссыздықтың пайда болуына әкелді.Англияда жіп иіру станогын талқандаған Надда Лудданың атымен аталған«луддашылар» наразылығы басталды.Қоғамда екі тап-буржуазия мен өнеркәсіп пролетариаты қалыптасты.Индустриялы қоғамға өту үрдісі- модернизация деп аталды

	Сабақ барысында орындалатын тапсырмалар:

Кестені толтыру







Сәйкестендіру







Аргумент келтіру



Сабақты қорытындылау:

	Балалар! Төменде берілген тапсырмалардың 2-3-уін өз таңдауларың бойынша орындаңдар.

1-тапсырма. Кестедегі ұғымдардың сипаттамасын жазу:
	р/с
		Ұғым
	Сипаттамасы

	1
	Өнеркәсіп  пролетариаты
	

	2
	Мануфактура
	

	3
	Луддашылар
	

	4
	Капитализм
	

	5
	Буржуазия
	



2-тапсырма. 
Жылмен оқиғаны сәйкестендіріңдер:
1.1733 жыл                          Джеймс Уатт бу машинасын құрастырды              
2.1830 жыл      Джон Кей  шұға тоқығанда қозғалатын қайықша (челнок)тапты
3.1771 жыл                         Р.Аркрайт  тоқыма фабрикасын ашты                  
4.1738 жыл                         Манчестердігі портты Ливерпулмен байланыстырды                                                                                                                       5. 1765 жыл                        Р.Аркрайт  жіп тоқуға арналған мәшина жасады


3-тапсырма.
 Англияда өнертапқыштық ғылыми ойлардың дамуының басты себептерін сипаттау  (3-5  аргумент келтіріңдер)

1.Өнеркәсіп төңкерісінің  ерекшелігі мен алғы шарттарын оның дамуы қандай салаларды қамтығанын ата?                                                                                               2.XIX ғасыр тарихқа неге темір,мәшине ғасыры ретінде кірді?                          3.Капитализмнің мануфактуралық даму сатысынан фабрикалық даму сатысына өтудің алғышарттарын атап көрсетіңдер?

	Үйге тапсырма:
	§3 оқуға.   Өнеркәсіп төңкерісінің жылдам дамудың негізгі себептерін  жазу


 


                                                                                                                                                                                              
